
La nutézzia al 1’a dé al Carlén e‘ la

sunéva zirca acsé: “Ritrovato in
Appennino un elmo romano in ottimo
stato di conservazione”. A catérel 1 ¢
sté un funzardl che, sobbit, 1 a dé la
nutézzia ala stanpa, cunsgnand po i/
prezioso reperto alle autorita.

Marco Carpani 1 € un profeséur ed
Béli Ert in pensian e 1 é anc un
bravéssum espért dla storia e di
monumént bulgnis: mé, in cunfrént a
16 a sén un ignurantaz! Marco 1 é anc
un mi amig e anc se i nlister cugnémm
i s arvisen, a n sédn brisa parént. M¢é a
dégg sanper che nuéter di a sdn separe
da un azént: mé a fag Carpani e 16
invézi Carpani. Pero a sén ned in da
pai$ in un z€rt sdns “gemi”: mé a
Bidri e 16 a San Zvan.

Un’étra qualite ed Marco I’¢ qualla d
avair - cum as di$ - ddu man d or: al
dsaggna, al sculpéss, al mudéla la téra
craida. E al lavaura i metal...

Ecco, 1 metal. Avi da stér a savair
che zirca trdnt’an fa, in st ménter ch’ 1
€ra in féri con la s0 famajja in
Apenén, dal pért ed Baragaza, tajand e
$martland una lastra d utdn al mité
insamm un elmatt da suldé¢ antig, che i
st il i adruvénn par zughér ala guera.
Mo una vélta i turnénn in ca sinza |
elmatt, ch’l €ra sté pérs in méz al bosc
e ch’al f6 caté zirca trint an dapp da
cal famaus funzardl...

Al rest1’¢ storia e sti dé.

Dépp avair Iét la nutézzia int al
Carlén e, sauratétt, dapp avair vésst
la fotografi del prezioso reperto
meravigliosamente conservato,
Marco al s ¢ sint6 in dvair ed dir cum
ali éren andg 4l cos

Ed sicir par cal funzardl e anc pr i
espért la sra st¢ una delu$idn, mé
invézi ai 0 ridé cme un baldén e ai 0
telefon¢ a Marco par diri — scarzand —
che par st étr an bisadggna ch’al
strolga un eter schérz, ala “Amici
mier’ o cme al tést ed Modigliani, pr
intanndres. Magéra a psdn pinséri
insamm, dand la nutézzia — pr esénpi
— d avair caté int al Navélli la testa
dal Loricato di Bologna o la zanatta
da vasscuv ed San Ptroni!

Vliv savair cus 1 € al Loricato? Ah,
1’¢ comda avair I’acua in ca...

F.C.

La Fajérina

Ocio ai trufadir! Pulizitt, Carabinir
e PuliSman, al de d inci 1 s
arcmanden spass ed stér ins qualla
parché ai é un moécc’ ed maraman
ch’i van in gir par freghér la Zént e
feri so di gobbi. Acsé, zarcand ed déri
sanpr a mant e pinsand ai trufadir d
una volta, a m sén suvgnoé ed Lurinz
Palaz (Lorenzo Palazzi) détt “La
Fajénna”.

Ste sugét, ai prémm dal Novzéint al
stéva ed ca int i Mirastl e int al s6
“amstir” 1 éra un canpidn, tant da
dvintér faméus in totta Bulaggna. Par
| urdinéri 1 arivéva d &ura ed fregher
chi vgnéva da fora vi, parché dai
zitadén 1 éra beéle cgnusd e incidn |
arév fat di intarés con 16. Ecco
socuant esénpi dla s “bravito”.

Un dé ed marche in Piazéla, al s fé
dér una capara da un canpagnol ed
Bazan par vanndri... la Muntagndla.
La fazannda la i andé 1éssa, parché a 1
déss al avintéur: «Sta téra I’¢ totta Ia
mi fora che al monumadnt, parché cal
pzulén dovv 1 [ an tiré so [ é sté un
regdl ed mi péder ala Cmdrina. Mo
mé a sdn avanzeé padrdn ed tott al
résty. Al bazanai$ al paghé la capara
e Lurénz... a t salfit!

Un’étra volta la véttima la fo6 un
calzulér. La Fajérina | inprumité a un
cinno caté par stré ed regaléri un pér

andé¢ in pidza int una butaiga da scherp,
al dlizé un pér ed fangéusi pr al ragazdl
e un ¢éter da lusso par 16. Al mumént ed
paghér, al galantomen schérs al déss:
«Boja dla pdja, a m sian dscurdé al
catuén a cad. Péc mél, a stig qué a di
pas, a v 1lds qué mi 1idl e a tduren sobbit
par paghéry. Naturalmint ed Lurénz
gnanc pid I’insaggna. L’tltma la s pol
lézer int la Gazzetta dell’Emilia dal
zénc ed merz dal 1907. Lurdnz 1 éra ala
Porta ed San Mamel; quand al vésst
arivér un cuntadén ed Runcri con in
man di bi capdn, al dmandé:

- Eni da vannder?

- Soncamé! I viiv cunprer?

- Mé nd, mo a cgnoss chi I zairca e al
pol pagheri pulid. Vgni mo con mé.

Al cundusé al cuntadén int una
farmazi 1¢ atai$ e al déss int un’uraccia
dal farmazéssta: «Ste mi amig [ é amalé
ed muroid e al vrév féres medgher da un
dutdur, mo al s vargiggna dal s6 mébh.
Al spziél | arspundé: «A 1 apins mé, qué
a miir ai é I anbulatori d un brev dutdur
e a I spiég incésa mé». Lurinz |
acunpagné al cuntadén int 1 anbulatori,
digandi: «A n andédi mégga dinter coi
capon, la n é brisa educaziin, a v i bed
mé, sté pur trancuélh. P al tajé la laza
coi capon ch’l andé a vannder a un
pular6l int 4l Pscari.

Al pi6 bel fo quall ch’suzdé int 1
anbulatori.

Al dutaur, arzvo al cuntadén, al fé:

- 87 spogli pure.

- Al 0 da dsmanvérum? Ban parché?

- O béla, sinchend sénza dscrivr al
ciil cum faghia a fér la visita?

- Mo csa disel! Par vannder dii capon
al 0 da dscrilvr al cil? Quassta a n 1’0
mai sinto!

Quand f6 capé la fazannda, sia al
dutdur che al farmazéssta i fénn dél
sgargnaze¢ da $masléres. Al cuntadén,
invézi, cum as pol capir an ridé gnanc
un brislén. L andé a dnunziér al fat in
Questtira e cla volta La Fajénna al pasé
socuant dé in gajoffa.

Cum a géva, i trufadlir i an sédnper
lavure ala granda e se qui d una volta i
punteéven a un pér ed schérp, a di capon
0 a un quai, qui dal dé d inch i én
diménndi pi6 specializé. Sté bdn in
uraccia!

ed schérp névi. Insamm al ragazén | Sbraghirén
| Al luéur d candaila anc al rammel al pér farérina . 154-1 |




Al liber dal Paradis

Inchi ai 0 fat quall ch’l arév da fer
ogni brév peder, ai 0 purte mi fi6l a fer
un gir par la nostra béla Bulaggna.
Adésa a sén int la Pidza dal Zigant e a
san dri a féri da vadder al Palaz dal Ra
Enzo spiegandi al parché ed cal
némm, parché mai la parsuni d un
“nemig” la séppa sté acsé sintd dai
bulgnis al pont che cal paldz, anc s’l é
st¢ mudifiche divérsi volt, dapp a seét
sécol e mez al porta anc al s6 ndmm.
A i cant che i Bulgnis, dal 1249, i
cazénn la péga ai Mudni$ e al esérzit
dl inperaddur int la bataglia ed
Fosélta. Al f6 in cl’ucasian che Enzo,
ch’l éra al fi6l dl inperaddur Fedrig
quall di D4, al f6 fat parsunir, purte in
zité incadné e po asre int al Palaz.

E la mi fantasi, cunpagna una
machina dal tdnp, la m porta a cal
period.

A san un servidaur e a lavaur, da bar
a blr, pr al mi padran int i canp e int
al stal, in canbi d un pdc ed magner e
d una coéccia ed pdja par durmir
socuanti aur par not. Da divérs an totti
al matén al’¢lba al padran | um manda
in zit¢ con na caratta par purtér
cheren, lat, verdira e frata al presidi
militer dal Palaz Nov. Una guerdia la
vén sdnper a controlér la roba,
prémma che mé a dscarga &l paniri,
anc se ai 0 bele subé di eter cuntrol
long ala streé, sduratott quand a vag
déanter ala mira pasand satta al vultan
ed stra San Videl. Al stass cuntrol, che
a mé | um pér inottil, quand a vag vi
con 4l paniri vidi.

Ai 0 sint6 a dir che int al paldz ai é
un furastir inpurtant, e che tott cal bian
d Idio 1 € destiné a 16. Mé a sén sdul
un serviddur, a n so gninta ed quall
ch’ai capita in zité, ai 0 séul da fer
quall ch’l um vén urdné. Mo un dé¢, st
ménter che con la caratta a fag al solit
gir, a m cat in méz a una gran moccia
ed Zént ch’i fan la m1 stassa stré. [ um
disen ch’a sén Iébber, che la Cmoénna
ed Buldggna I’a méss fora un edétt par
proclamer che nuéter a n sén pi6 ed
proprieté di nlister padrén e che a psin
andeér in dovv a vlan.

-Anca mé?

-Anca té!

Mo in dovv posia mai andér déapp
avair dscarghe la roba al Palaz Nov,
s’a n pos piod turnér a ca? I sulde dal
Palaz, ch’a cgnoss ormai da tant téanp,

i um dan la drétta: a dezid ed férum
ingagér insamm a laur. Acsé anca mé
ai 0 ps6 cgnoésser al furastir inpurtant
che par tant an ai 0 contribué a déri da
magner. L6 al m a ciape in senpati e al
dmanda spass ed mé, al vol un
quelcdon ch’l  ascaulta &l sau
canzunatt malinconichi, én par psairi
cuntér la grandazza dal sd pase, par
diri che un dé s6 péder | inperadaur al
vgnara a liberérel. Mo quasst an sra
mai.

M¢ in cal minter ai 0 cgnusé una
bréva ragiza, una lavandéra, a m san
spuse e ai 0 avo di fit. Fii néd 1ébber
e brisa séruv dla gléba cunpagna mé.
E s’a sén Iébber nuéter, puvrétt e
ignurént, se, comm ai 0 sint6 a dir, i
nlister ndmm 1 én scrétt in vatta a un
liber ciame Liber Paradisus, parché ¢l
da vanzér parSunir un ra, un’dnma
nobil e sensébbil? Acsé am vén la
voéjja ed déri una man par férel turnér
in libarte. E quand, dnanz al mi post
ed gueérdia, ai pasa al lavandér, ch’l ¢
al padrdn ed mi mujér, con in vatta al
spal la solita zérla con la biancari da
laver, a m dscord ed guarderi dénter.

Solamént al dé dépp i s én adé che al
parsunir 1 € scape, mo | ¢ trop térd. L
aurden, par nuéter sulde, 1 ¢ d an dir
gninta a incidn, int al Palaz incosa 1 a
da andeér d 16ng cunpédgna prémma, al
srév un Smac trop grand s’as savéss
che Enzo 1 a taje la laza.

I stradlén scir dla zité i arénn tgnd
ardupé par sdnper al segrét dal Ra
Enzo.

Al séul al zliga coi spisai dla funténa
dal Zigant, st ménter che i turéssta i
scaten foto e selfie.

-Andaggna, pupa?- mi fiol 1 um tira
la man.

-S€, scisum. Ai éra dii a fér un viaz
int al tinp e a pruver ed muder la
storial

La Noccia d Bastel

Ai €rauna volta...

Socuant dé fa, ai o0 lét un artéccuel
ch’al mitéva in guérdia la zant dai
peréccuel d infezidn ch’i s arpiaten in
ca, sduratott in cusénna: int i tulir, i
cucér ed laggn, &l spang, i buraz.
Ecco, i burdz ! L ¢ sté pinsand propi a
qui che 1é ch’am ¢é vgnd in amént un
buraz diménndi particolér e aldura ai 0
fat bacca da rédder pinsand a tott chi
cunséi.

Ivo Passarini

dla nona.

-

Al grinbel

Y

Par prémma coOsa al grinbel dla
nona al sarvéva par prutézer i ftiéri
ch’la purtéva par d satta, e po:
al le druvéva cme un guant par caver
fora la padéla bujénta dal fauren, con
la taurta ed mail, e pugerla in vatta al
bancalatt dla fnéstra pr arsurerla;
al sarvéva par sughér dl légrum ai
cinno e, in zérti ucasidn, par deri vi
ala barGsla o ala candaila dal nés;
al sarvéva par traspurter dli 6v dal nid
e, z&rti volt, anc 1 pipién;
quand 1 éra fradd, la nona al s’]
arvujéva intauren al braza;

1 éra al grinbél ch’al traspurtéva él
patet ancéura pénni ed téra e i fAsadén
ed laggna pr inpier al fg;
al sarvéva da vintardla par moéver
I’aria sdura la bres int la fiiga;
dal ort al purteéva in cusénina i urtag’ e
ala fén dla staséan al sarvéva par cojjer
dl mail o dl pair d in téra, anc qualli
un po técchi;
se al inpruvi§ ai arivéva un queélc
furastir, $vélta cme wuna sajatta
I’adruvéva al s6 vec’ grinbel par der
za la pallver d in vatta ala tévla ed
cusérina e po dapp al sarvéva da
nascundélli pr i cinno témmid e
vargugnis;
quand la nona al le $vintléva da stér
dnanz al 6ss ed ca 1 éra al segnél par
chi Omen in mez ai canp: A tévia
Maurizio Registri

Febrér clirt clirt, mo catlv cme un tiirc.

Incion cinno 1 a mai ciapé una malati o
un’infezian dal grinbél dla nona. L a
ciap¢ un quel diménndi pid inpurtant,
un quel ch’al n a brisa prézi: tott 1
améur dal mannd!
L P

L uriginel in itaglian al 1 a mand¢ Ivo
Passarini, che a ringrazi.
(trad. in bulgnai$ ed Fausto Carpan)

La maratona di inbariég

Fora dala porta ed Galira, int la
Maranaisa (*), déantr al’ustari dla
Stazian ed Gussto Pasarén sobbit 74
dal pant, int i prémm an dal novzint,
una scuedra ed sburdlon i1 urganizénn
una gara a pi ch’la f6 cdursa par tri o
quétr an drl a fila. L id€ la véns a tri
amig che totti &l sir, par stér insamm, i
andeven in cl’ustari faméusa in totta la
Bulgnénna. Ponpéo, Tugnén e Zisarot
i n strulghénn 6nna béla: urganizér una
caursa dala Maranaisa ala Pscardla e
artduren, con | oOblig Ogni zenczént
méter ed bavver un bichirot ed vén.

I trl urganizadlr i s miténn sobbit
dala pért di pton, utgnand la matéria
prémma da quall che al dé d inci al s
cidama sponsor. Gussto 1 ost, ch’ai
regalé quater zucon d un barlitan ch’an
riuséva brisa a vannder, parché 1 éra
un vén rass dla Basa Itaglia un po
sgarbe, ch’l andéva poc parché ai n
bastéva di scalfétt par mandért a ganb
al’aria. A cal pont che 1€ ai vanzéva da
métter z4 &l raiguel dla cdursa, pinseér
ai prémi pr i prémm tri, utgnir al
parmass dala forza pobblica e
spargujer 1é d atduren di carti fat a
man, con la déta dla gara.

I carti i fonn scrétt da Ponpéo ch’l
€ra | inteletuel dal gropp:

“Domenica 1° Aprile, alle ore 15, si
correrd la grande Maratona del Vino
con partenza davanti all’Osteria Della
Stazione. Il percorso da via Carracci
alla Pescarola e ritorno, sara interrotto
ogni cinquecento metri dalla bevuta di

un bicchiere di vino, che verrd
generosamente offerto dalla ditta
Augusto  Passerini. La  giuria

controllera che 1 concorrenti  si
conformino alle regole della gara. 1]
costo della partecipazione alla corsa
sard di Lire una. Ricchi premi ai primi
tre arrivati.”

I cunprénn a bén prézi, dala butaiga
d un lardar6l, un parsétt con un puntén
ed tardl, da destinér al prémm arive. Pr
al secdnnd e al térz prémi i andénn da
un pastéur dal Trabb, a cunprer di

furmai ancaura da stasunér. Al brigadir
di carabinir, prémma al s maravié
parché an avéva mai sint6 un lavurir
cunpagn, mo dapp avair fat bacca da
rédder al gé:

- Va bbuono, ma ricordateve, gnénte
caciara!
Tugnén e Zisarot i éren sdnper in lota
con tott chi inbariagiit ch’i avéven la
pretaisa d éser iscrétt par psair bavver
a offa, mo cla liratta par I’iscrizian
’éra una béla barira.
Dt dé prémma dla gara, i avéven bele
arzvo trantadau dmand ed
partezipazian: un suzes inprevésst! Stra
i cuncurént ai n éra anc tri dla “Sempre
Avantr’ ed Curdgela, ch’i éren di atléta
e sénza fal i s srénn purte a ca i prémm
tri prémi. Ai n éra anc éter Ot o dis§ ch’i
déven fidézzia, con Padéla ch 1 éra al
canpian dl ustari dla Stazidn, pr al rést
qui ch’ai armagnéva i féven pinser pio6
a dal spoggn che a di curidar. I tri
amig 1 riusénn, stra dil parsan fide, a
dlizer ot gioddiz da métter dri ai tavlén
par fér rispeter al regolamént ai atléta.
Fenalmént al gran dé | arivé e una
moccia ed zént i s éren sparguje pr al
percéurs, pid che eter asvén ai tavlén
dal bvid, par vadder cla gara stranpalg.
Ponpéo, ch | éra al pid pratic, al purté
in vatta a una broza quater tavlén con i
quater zucon dal barlitan e di bichir, po
al mité 1¢ ed banda a ogni tavlén di
gioddiz, par cuntrolér ch’an i foss brisa
quelcdon ch’al féss al cenachi. Tugnén
e Zisarot i1 tachénn i ndommer ed chérta
int 4] majatt di curidir con dil spéll da
béglia e i dénn al vi ala cdursa con un
supiot int un stufilén da chép stazian.
In quénng’ o sagg’ i parténn cme dél
stiupté e in pdc ténp 1 arivénn in fila
ala prémma stazian. Ai f6 un p6 d
$gunbéi, mo tott quant i mandénn za
un bel bichirén ed vén. Al pobblic al
$batéva &l man a tott con un gran spirit
spurtiv. Al gropp al s éra slungh¢ e al
arlv dal secannd tavlén i éren vanze in
si. Eter bichir, éter zenczént méter e vi
acsé¢ fén ala Pscar6la, dovv pero al
barlitan al taché a picér in tésta.
I prémm i tachénn a andér pio pian e
Padg¢la e éter dii o tri i s fénn un po piod
satta.
...Ancdura bichir ed vén e stre da fer ed
caursa...

Al pér acsé, mo a correr, al stammg
al vgnéva saguajé¢ mandand i fomm dl
¢lcol ala testa, e 1 mifir, poc ala volta, i
fonn méss fora cunbatimént. An éra

pi6 questian d ¢éser di atléta,
bsugnéva éser di inbariagit ¢ Padéla 1
avéva totti &l cheért in raigla par
vénzer al cunfrént con chi zuvniit con
al stdimmg arbalté e, sénza feér una
gran fadiga, al riusé a ariver prémm a
man basi.

Dépp d avair tajé al traguerd 1 andé
dénter al’ustar? dovv, par $grandiger,
al bvé un grapén ala sallit ed Gussto
al padrunaz: 1 éra propi una ciavga.

Con al suzés ed cla prémma
manifestazian, i tri amig i dezidénn d
ingrandir al gir, tuland dénter di éter
s0zi, mo pero i fénn un bls int I’acua,
parché i nlv arive, ch’i féven pert ed
dau o trai baloti difaranti, i tachénn a
litigher stra d 14ur.

Int al gir ed di o tri 4n, i carabinir i
n dénn pi6 al parmass par la ciursa
parché, cla senpatica gira spurtiva
con dél bvlid ubligh¢, I éra dvinteé una
sclisa par scadnér di batbdi stra i tif(is
di curidir, mitand in alérum la
chelma dal quartir.

Acsé, par caulpa ed pic dsgrazie,
Bulaggna la pirdé la pusibilité ed
ders dl’aria par la gara pi6 mata dal
mannd!

Renzo Bovoli
(*) L ¢é al nomm antig dla vi Carracci.

La reclam d una volta

Che nuéter uman a sidmen sté
sanper di gran cardinzon al le
dimaésstra al fat che anc ai dé d inci
ai é dimoénndi zént ch’i van a féres
fér una “dstaisa ed chert 1onghi” o
magara i s fan lézer la man o i fonnd
ed cafa da una quélca strolga.
Adiritira int 1 giurnl e anc in
televisidn ai ¢ di suget — pagheé — ch’i
fan &l previsién con I’astrologi, anc

Stra galantomen la pardla € un scrétt.

se filir ed sienzi¢ i disen ch’éli én totti
ufel.

In sta publizite¢ ed pi6 ed zédnt an
indri (1910) pero 1 an esagere... Al dis:

“Oggi in cui lo spiritismo si é
affermato con prove di fatfo constatate
dai piu chiari scienziati, tornerd
particolarmente caro questo volume
che insegna ad acquistare e seguire la
medianita ed a evocare gli spiriti,
manifestazione  questa la  piu
interessante della nuova scienza.”

Insdmma: lizand ste liber 6n al pséva
inparer al mod ed méttres in cuntat con
la pévra nona par feres dér i ndmmer
dal lot! E tott quasst per la modica
spesa di L. 1 al volume. ..

Sbarluciand stra véci pagin

Al rizét ed Malpighi

Prémma ed Nadél, girundland pr al

zinter, a sin capite int al cioster ed San
Franzassc in dévv ai éra un marcadén
ed roba usé, sduratott di liber. In méz a
quissti a in 0 cate oOn intitole “Consulti
di Marcello Malpighi” e acsé, spént
dala curiosite, a 1 0 cunpré par quéter
gobbi.
Malpighi (Crevalcor 1628 — Ramma
1694) al f6 6n di pi6 gran sienzi¢ dal
sécol XVII; profesaur dI’Universite ed
Bulaggna dal 1656, po dapp al fo
ciame a Pisa e a Messina. Dal 1666 al
turné a Bulaggna e al vanzé qué fén al
1690, quand al f6 ciame a R&mma par
dvinteér archiatra pontificio,
praticamént al médic personél dal pépa
Inuzédnz quall di dagg’. Cme sienzig,
Malpighi al vén arcurde pr i st stidi
intduren ai pulmoén, ai rugnoén e ala
zircolazian dal sangv. Al s interesé anc
ala furmazian di pipién int &li 6v (De
formatione pulli in ovo).

Sdnza vlair $minuir la grandazza ed
ste sienzié, che sidnz’éter 1 ¢ st al pid
mudéren di st ténp, a voi trascriver
qué socuant pasag’ ed z€rti sdu rizét e
cunséi par di amalé ed riguerd.

A un zért Ferdinando Strozzi, ch’al
sufréva ed pudeégra, ch’al srév po’
come dir gota, dépp avairi dé di cunséi
generic, ai scréss “Fratanto fia giorno
pigliera alle volte alcune rotolette fatte
con la rasatura di madreperia, avorio,
corallo rosso polverizzato, occhio di
granchio, ecc.”

Un’étra volta 1 arspundé a una léttra
ed Bernardino Ramazzini (*) ch’al
dmandéva un sb cunséi zirca la malati
dal protomeédic Alberto Ferrarini.
Dépp avair sugeré di bevron fat con
gramaggna, melva e laddra, ch’i polen
anc éser Ottil, écco che al casca
cunsiand “d infondere nel vino il
corno di cervo e faccia bollire ne’ suoi
bruodi il corvo di cervo limato”.

Un particoler: sta léttra pénna ed
cunséi la fo scrétta ai 5 ed setammber
dal 1689 a Curdgela, in qualla che
ades 1’é cgnusd col ndmm ed Villa
Salina, mo che aldura 1’éra ed
propriete ed Malpighi.

Anc al cant Carlo Cesare Malvasia,
quall ch’al scréss “Felsina pittrice” e
ch’al stéva ed ca int al Casén dal
Trabb (incl via Zanardi 449), al o
stra i paziént ed Malpighi. E a 16 ai
prescrivé “avanti i1l cibo prenderd a
volte il como di cervo preparato, la
polvere di corallo ¢ /a rasura del cranio
umano”. Ecco, cus’al s intindéss con
sta rasura, mé an so e a n al voi gnanc
savair...

Cum ai 0 détt, con tott quasst a n voi
brisa métter in ridéccuel Malpighi, che
pero par z€rt vérs 1 éra fidl dal sb tanp,
ch’l éra po quall che a Bulaggna i
profesir dI’Universite, i spzi¢l e anc
diménndi zarlatan, i preparéven in
pompa magna la famausa Tariéga, un
rimédi par tott i mel in dovv i mitéven
dénter d incésa e ch’an sarvéva a
gnént.

F.C.
(*) Bernardino Ramazzini (Carpi 1633 —
Padova 1714), medic, al f6 al prémm ch’al
s interesé al malati di lavuradir con al
stidi De morbis artificium diatriba. A 16
1°¢ intitol¢ 1 Istitt ed rizairca di tumdr.

La sidnza di niister vic'
Premmavaira (Primula officinalis) —
primula, primavera gialla a mazzetti,
primula de’ campi gia usata in farma

cia. Nella medicina  popolare
coll’acqua de’ fiori disseccati si
prepara un calmante assai apprezzato.
La pianta ¢ coltivata negli orti.

2. premmivair Z4li, pl., in montagna
cuccumi (Primula acaulis o Primula
grandiflora), primule, primavere a

fiori  giallo-solfini, = comunissime
ovunque. Dalle primule 1 nostri
contadini staccano il fiore, che

credono abbia la virtu di conservare la
vista. Epperd se lo passano davanti
agli occhi, tenendolo stretto fra il
pollice e I’indice e accompagnando
’atto colla cantilena:
fiurén di primavera,
mantgnim la mi luméra,
mantgnim la mi guardé
o0 fiurén di prima esté.

Da: G. Ungarelli, Le piante
aromatiche e medicinali nei nomi,
nell’uso e nella tradizione popolare
bolognese.
Tipografia Luigi Parma, 1921.

Nommer 154 dal 2018
Diretaur iresponsabil e limusnir:
Fausto Carpan
Dséggn uriginél:
Lupammbol (Wolfango) +
Umberto Sgarzi, +
Matitaza (Giorgio Serra)
Coretlr di sbali:

Bertén d Séra - Dagnél d Viteli
Strulgoén eletronic:

Amos d Leli — Mattéo Nirdz
Silvan d Cavalérina
Abunamént par posta: almanc 20 € al an.
Indirézz:

FAUSTO CARPANI
Via Emilia Ponente 21
40133 BOLOGNA
tel. cell. 339-3536585
fausto @pontedellabionda.org
Al dizionéri ed riferimént par cil par6l
ch’dli én difézzili da capir 1 é quasst:
Lepri — Vitali
Dizionéri
BULGNAIS - ITAGLIAN
ITAGLIAN - BULGNAIS
Pendragon, 2009

I sit bulgnis$ i én quissti:
www.pontedellabionda.org
www.lafamigliabolognese.it
www.bulgnais.com
www.marcopoli.it

Quartiere Navile

Venerdi 12 gennaio, ore 17
Teatro CENTOFIORI - Via Gorki 16
Capolinea Bus 27A - Via Byron

Quando i portici erano di legno

Casi, personaggi, luoghi del medioevo bolognese
raccontati e cantati
da

FAUSTO CARPANI

con

Antonio Stragapede

Le cante sono illustrate in contemporanea con
la proiezione dei disegni originali creati da

Giorgio Serra

Ingresso gratuito



Altri appuntamenti

Mercoledi 24 gennaio 2018, ore 21
TEATRO ITALIA DI CASTENASO

Domenica 18 febbraio 2018, ore 16
TEATRO SPAZIO RENO di CALDERARA DI RENO

FAUSTO CARPANI con il GRUPPO EMILIANO

I ;
Se non le cantiamo noi...
...chi vliv mai ch’a i canta?

Altri appuntamenti

Gennaio
Giovedi 25 | Presso la sede della Famajja Bulgnaisa (via Barberia 11):
Ore 16,30 | pomeriggio dialettale con la partecipazione di poeti e
prosatori bolognesi. Ingresso libero.

Febbraio
Giovedi 15 | Presso la sede della Famajja Bulgnaisa (via Barberia 11):
Ore 16,30 | presentazione del libro “ Zint sunétt bulgni§ quési tott
aligher” di Odoardo Baroni. Intervengono Gigén Livra e
Vittorio Pallotti. Ingresso libero.




